
GOUVÈNÈ CUOMO ANONSE KLIYAN ROCKAWAY PENINSULA JWENN 
CHANJMAN PWOVIZWA POU FASILITE TRANSFÈ YO 

 

Peryòd Transfè a Te Pwolonje jiska 3 Èdtan nan Kèk Ka  
 

Jodi a, Gouvènè Andrew M. Cuomo te anonse pou kapab fè vwayaj vin pi fasil pou pasaje yo ant 

“teritwa kontinantal” Queens ak Rockaway Peninsula, Konpayi Otobis MTA, New York City 

Transit ak Nassau Inter-County Express (NICE) te fè chanjman ki nesesè nan lojisyèl pou pèmèt 

transfè ki gen twa (3) janm (yon pri tikè) ak yon peryòd transfè twa (3) èdtan ant kèk otobis  

ak tren.  

 

Depi Sipè-Ouragan Sandy te detwi koneksyon liy A nan Rockaway Peninsula, MTA te bay 

otobis navèt gratis ant estasyon Howard Beach A ak estasyon A Far Rockaway-Mott Avenue. 

Answit, yo te mete anplas yon sèvis tren navèt H gratis ant estasyon Far Rockaway-Mott Avenue 

ak estasyon Beach 90
th
 Street.  

Malgre de (2) sèvis gratis sa yo, anpil pasaje te oblije peye de (2) pri tikè paske nan moman yon 

pasaje tren te rive nan yon otobis penensil la, yon peryòd transfè ki pran apeprè plis pase 

dezèdtan te pase. 

 

Gouvènè Cuomo di konsa, “Penensil Rockaway te pami zòn ki te frape pi di nan rejyon an, epi 

nou konnen p ap gen biznis pou kèk tan k ap vini. Nou swete amannman règleman transfè a pou 

yon ti tan ap fè li pi fasil pou bouje, epi pou fè vwayaj vin pi fasil pou pasaje yo.” 

 

Apati semèn sa a, peryòd transfè pou transfè ant nenpòt estasyon tren ak wout otobis Q22, Q113, 

N31, N32 ak N33 te pwolonje pou twa (3) èdtan. Epitou, transfè twa janm yo (yon pri tikè) 

aksepte kounye a sou vwayaj sa yo nan toulède direksyon:  

• Estasyon Flatbush Avenue-Brooklyn College 2.5 station/pou rive Q35/pou rive Q22 

• Estasyon A Rockaway Boulevard/pou rive Q52 oswa Q53/pou rive Q22 

 

Chanjman sa yo ap rete anplas jouk lè sèvis nòmal A nan Rockaways repare nèt, ki estime 

kounye a kòm yon peryòd tan pwolonje. 

